
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикаса государственнöй эмбурöн вöдитчöмысь вося кöртымалан дон арталан форма вынсьöдöм да Коми Республикаса каръясын да районъясын öти квадратнöй метр овтöм жыр стрöитан базöвöй дон  урчитöм йылысь" Коми Республикаса Правительстволöн 2002 во декабр 6 лунся 200 №-а шуöмö вежсьöмъяс пыртöм йылысь
Коми Республикаса Правительство шуис:

Пыртны "Коми Республикаса государственнöй эмбурöн вöдитчöмысь вося кöртымалан дон арталан форма вынсьöдöм да Коми Республикаса каръясын да районъясын öти квадратнöй метр овтöм жыр стрöитан базöвöй дон  урчитöм йылысь" Коми Республикаса Правительстволöн 2002 во декабр 6 лунся 200 №-а шуöмö татшöм вежсьöмъяс:
1) овтöм жыръясöн (керкаясöн, объектъясöн, сооружениеясöн) вöдитчöмысь, мый лоöны Коми Республикаса государственнöй эмбурöн, вося кöртымалан дон арталан формаын, мый вынсьöдöма шуöмöн (1 №-а содтöд):
а) I юкöдса:

4 пунктлöн:

4 подпунктын квайтöд абзац гижны тадзи:

"цокольнöй этаж, мансарда – 0,49,";

кöкъямысöд абзац киритны;

"эм кö ва сетан провод, канализация – 0,1" абзац бöрын гижны татшöм сюрöса абзац:

"эм кö шоныд, ва сетан провод – 0,1,";
6 подпункт гижны тадзи:

"6). Кип – Кöртымалан жыръясöн вöдитчан моглöн коэффициент:

кöртымалан жыръясöн вöдитчан моглöн коэффициентъяс лöсялöны:

Кип = 3,1:
казино, войся клуб жыръяс;

ворсан автоматъяс меститöм вылö жыръяс;

букмекерскöй удж вöчöм вылö жыръяс;
автомашинаяс вузалöм вылö жыръяс;

овмöс нуöдысь субъектъяслы жыръяс, кöні вöзйöны сотöвöй, радиотелефоннöй связь  услугаяс;

 Кип = 3,0:

кредитнöй котыръяс (филиалъяс), та лыдын валюта вежан пунктъяс, банкоматъяс меститöм вылö жыръяс.

Пасйöд. Кöртымалан дон арталöм могысь площадь, мый сетсьö банкомат меститöм вылö, урчитсьö 3 кв.метрысь оз ичöтджык.

Кип = 2,4:

дона кабалаясöн да валютаöн операцияяс нуöдöм вылö жыръяс;
лизингöвöй, инвестиционнöй, аудиторскöй, реклама кузя да биржевöй удж нуöдан жыръяс;
донъялан, нотариуслысь, адвокатлысь, риэлтерлысь удж вöчан жыръяс;

юридическöй услугаяс сетöм кузя удж вöчан жыръяс;
информационно-вычислительнöй обслуживание, компьютернöй диагностика, техническöй да программнöй обслуживание кузя консультацияяс нуöдöм вылö, программнöй продукт лöсьöдöм кузя удж нуöдöм вылö жыръяс;

страхуйтан да му юклан удж вöчöм вылö жыръяс;

мусир да сыысь мукöдтор вöчöм, видзöм да вузалöм кузя удж вöчöм вылö жыръяс;

Кип = 2,0:

туй морт керка жыръяс;

компьютернöй клубъяс меститöм вылö жыръяс;

спортивно-развлекательнöй комплексъяс меститöм вылö жыръяс;

Кип = 1,8:

овмöс нуöдысь субъектъяслы жыръяс, кöні вöчöны корсян, видзан, посредниклысь удж;
вузасян-ньöбасян удж вöчöм вылö жыръяс;

груз видзöм да растаможивание кузя терминалъяслы жыръяс;
чукöрöн вузасьöм вылö жыръяс;

ресторан, бар жыръяс;

парикмахерскöй да косметическöй кабинетъяс вылö жыръяс;

овмöс нуöдысь субъектъяслы жыръяс, кöні нуöдöны маркетинг кузя туялöмъяс, коммерческöй удж, сьöм овмöс да веськöдлöм кузя  консультацияяс;
выставка да вузасьöм, театральнöй петкöдлöмъяс нуöдöм вылö жыръяс;

склад вылö жыръяс;

Кип = 1,5:

"Макдональдс" кодь нуръясянінъяс, пиццерияяс, супермаркетъяс меститöм вылö жыръяс;

киностудияяс, видео- да аудиостудияяс меститöм вылö жыръяс;

овмöс нуöдысь субъектъяслы жыръяс, кöні вöчöны юöртан да йöзöдчан удж;

кöрт туй транспорт билетъяс да авиабилетъяс вузалöм, торйöн вузасьöм, выставкаяс вöчан салонъяс, ювелирнöй мастерскöйяс котыртöм вылö жыръяс;
коммунальнöй да сотöвöй связьысь мынтысьöмъяс примитан кассаяс меститöм вылö жыръяс;

промышленнöй вузöсöн да сёян-юанöн вузасян автоматъяс сувтöдöм вылö жыръяс;

шойччан рытъяс нуöдöм вылö жыръяс;

кафе, нуръясянін вылö жыръяс;

жыръяс овмöс нуöдысь субъектъяслы, кодъяс стрöитöны да выльмöдöны керкаяс да сооружениеяс да кодъяс уджалöны архитектураын, промышленносьт да стрöитчöм кузя инженерно-техническöй проектированиеын;

овмöс нуöдысь субъектъяслы жыръяс, кöні вöчöны копируйтан услугаяс;

экскурсия да туризм агентство да бюро жыръяс;

Кип = 1,4:

автосервис, автостоянка жыръяс;

жыръяс овмöс нуöдысь субъектъяслы, кодъяс котыртöны автомашина да кöрт туй транспортöн груз нуан-ваян удж;

радиотелевизионнöй шöринъяс, радиовещание да радиосвязь узелъяс, видеосалонъяс меститöм вылö жыръяс;

телефон станция, пошта, телеграф жыръяс;

мебель вöчöм да выльмöдöм кузя удж, куысь паськöм вуран удж вöчöм вылö жыръяс;
Кип = 1,3:

аптека да медицинскöй услуга сетан кабинетъяс меститöм вылö жыръяс;

физкультура да дзоньвидзалун бурмöдöм вылö жыръяс;

Кип = 1,2:

промышленносьт, электроэнергетика, энергия видзтан, кöрт кöлуй вöчан, уна рöма кöрт кöлуй вöчан, химия да нефтехимия промышленносьт, машина стрöитан да кöртулов обработайтан, вöр, пу обработайтан да целлюлозно-бумажнöй промышленносьт, видз-му овмöс, стрöитчан материалъяс, биару сетан юкöнын удж вöчöм вылö жыръяс;
видз-му овмöс прöдукция ньöбöм-вузалöм дырйи посредническöй услугаяс вылö жыръяс;
велöдöмын услугаяс вылö жыръяс;

жыръяс котыръяслы, кодъяс нуöдöны наука туялан, конструкторскöй да проектно-изыскательскöй уджъяс;

важ кöрт  да кöрт шыблас  заптысь контора жыръяс; 
автошкола жыръяс;

Кип = 0,9:

карсö санитарнöй боксянь сöстöммöдöм, весалöм  да вежöдöм кузя котыръяслы жыръяс;

кулинария, сёянін улö жыръяс;

йöзлы ремонтно-бытöвöй услугаяс сетöм кузя мастерскöйяс меститöм вылö жыръяс;

Кип = 0,8:

челядьлы нешкольнöй учреждение жыръяс;

Кип = 1:

мукöд жыр, мыйöн вöдитчöны мöд сикас могöн.

Пасйöд. Кöртымалöм жырйöн уна ног вöдитчöм дырйи кöртымалан доныс артавсьö вöдитчан площадьлы пропорциональнöя сы серти, кутшöм могöн сыöн вöдитчöны.";
б) II юкöдлöн мöд абзацын "1000" лыдпас вежны "1100" лыдпасöн;

в) III юкöдлöн кöкъямысöд абзацын "Коми Республикаса эмбур министерство" кывъяс вежны "государственнöй эмбурöн веськöдлöм да вöдитчöм кузя Коми Республикаса олöмö пöртысь власьт орган" кывъясöн;
г) IV юкöдö содтыны татшöм сюрöса абзацъяс:

Урчитны асшöр уджалысь ичöт субъектъяслы "Бизнес-инкубатор" производственнöй корпуслöн 4 судтаын татшöм адрес кузя: Сыктывкар, Ухта туй, 2  меститчöм жыръяс кöртымалöмысь дон:
кöртымалöмлöн медводдза воö – тайö шуöм серти рöштшöт вöчöмöн урчитöм кöртымалан дон ставкаысь 40 прöчент;

кöртымалöмлöн мöд воö – тайö шуöм серти рöштшöт вöчöмöн урчитöм кöртымалан дон ставкаысь 60 прöчент;

кöртымалöмлöн коймöд воö – тайö шуöм серти рöштшöт вöчöмöн урчитöм кöртымалан дон ставкаысь 100 прöчент.";

2) Коми Республикаса каръясын да районъясын öти квадратнöй метр овтöм жыр стрöитан базöвöй дон, мый вынсьöдöма шуöмöн (3 №-а содтöд), гижны содтöд серти.

Коми Республикаса Юралысь                                                             В. Торлопов

Сыктывкар

2007 вося март 2 лун

34 №

Коми Республикаса Правительстволöн
2007 во март 2 лунся 34 №-а шуöм дорö
СОДТÖД

"ВЫНСЬÖДÖМА

Коми Республикаса Правительстволöн

2002 во декабр 6 лунся 200 №-а шуöмöн

(3 №-а содтöд)

Коми Республикаса каръясын да районъясын öти квадратнöй метр овтöм 

жырлöн базöвöй дон

МЫНДА
I. Каръясын:
Сыктывкарын     –    21380 шайт;

Воркутаын          –    23916 шайт;

Интаын                –    15747 шайт;

Сосногорскын     –    13148 шайт;

Усинскын            –    23469 шайт;

Ухтаын                –     13382 шайт;

Печораын            –     13673 шайт.

II. Районъясын:

1) Княжпогост, Емдін – 7879 шайт;
2)  Кöрткерöс, Койгорт, Луздор, Сыктывдін, Сыктыв, Кулöмдін – 9637 шайт;

3) Вуктыл, Мылдін, Удора – 13148 шайт;

4) Изьва, Чилимдін – 13673 шайт.".
Комиöдіс   Афанасьева Е.Е.

5 752 пас

